ԱՄՓՈՓԱԹԵՐԹ

«Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ
ՆԱԽԱՐԱՐՈՒԹՅՈՒՆ
	10.07.2023թ.

	
	N 04/12587-2023

	Ի պատասխան ՀՀ պետական եկամուտների կոմիտեի N01/3-2/37831-2023 գրության՝ հայտնում ենք, որ «Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» ՀՀ կառավարության նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն


	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ
ՆԱԽԱՐԱՐՈՒԹՅՈՒՆ
	07.07.2023թ.

	
	N 01/2-3/13215-2023

	Ս.թ. հունիսի 23-ի Ձեր թիվ 01/3-4/38308-2023 և ս.թ. հունիսի 28-ի թիվ 01/3-4/38819-2023 գրություններով ներկայացված՝ համապատասխանաբար «Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» և «Հայաստանի Հանրապետությունում ԱՏԳ ԱԱ 8471 30 000 0, 8517 11 000 0, 8517 13 000 0, 8517 14 000 0 և 8517 18 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» ՀՀ կառավարության որոշումների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն


	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ
ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	11.07.2023թ.

	
	N01/15.2/6695-2023

	Ի պատասխան Ձեր 2023թ․ հունիսի 23-ի թիվ 01/3-4/38308-2023 գրության՝ «Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագիծն ուսումնասիրվել է ՀՀ բարձր տեխնոլոգիական արդյունաբերության նախարարության համապատասխան ստորաբաժանումների կողմից, որի արդյունքում առարկություններ և առաջարկություններ չեն ներկայացվել։
	Ընդունվել է ի գիտություն

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	31.07.2023թ.

	
	N/27.4/34932-2023

	«Հայաստանի Հանրապետությունում ԱՏԳ ԱԱ 2201 10 110 0, 2201 10 190 0, 2201 10 900 0, 2201 90 000 0 ծածկագրերին դասվող ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նախագծի նախաբանում որպես նախագծի ընդունման համար նախատեսված լիազորող նորմ հղում է կատարված ՀՀ Սահմանադրության 153-րդ հոդվածի 3-րդ մասին, մինչդեռ 3-րդ մասի համաձայն՝ «Կառավարությունն իրավասու է ընդունելու ենթաօրենսդրական նորմատիվ իրավական ակտեր», մինչդեռ սույն որոշման նախագծի բնույթը լոկալ է: Նկատի ունենալով վերոգրյալը, առաջարկում ենք քննարկել որպես լիազորող նորմ ՀՀ Սահմանադրության 146-րդ հոդվածի 4-րդ մասը նախատեսելը, ըստ որի՝ «Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:»:
	Ընդունվել է

	2. Նախագծի 2-րդ կետի համաձայն՝ նախատեսվում է սահմանել, որ ծրագիրը և ծրագրի արդյունքների գնահատումն իրականացվում է Հայաստանի Հանրապետության պետական եկամուտների կոմիտեի և «Հեռանկարային տեխնոլոգիաների զարգացման կենտրոն-Արմենիա» սահմանափակ պատասխանատվությամբ  ընկերության կողմից, մինչդեռ, նախագծին կից ներկայացված հիմնավորման մեջ չկա որևէ պարզաբանում, թե ինչ չափանիշների հիման վրա և ինչ սկզբունքով է ընտրվել հենց այս ՍՊԸ-ն: Նկատի ունենալով վերոգրյալը՝ Նախագծի հիմնավորումը լրամշակման կարիք ունի:
	Ընդունվել է

	3. Նախագծի հավելվածում անհրաժեշտ է պահպանել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջները, ըստ որի՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով:»:
	Ընդունվել է 

	4. Նախագծի հավելվածի 1-ին կետում «G2B և B2B» տերմինները անհրաժեշտ է կիրառել հայերեն տառադարձությամբ, նկատի ունենալով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները, ըստ որի՝ «Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:»:
	Ընդունվել է

	5. Հավելվածի 16-րդ կետի 2-րդ ենթակետում անհրաժեշտ է բացել «ԷԿԵՆԳ» հապավումը, նկատի ունենալով «Նորմատիվ իրավական ակտերի մասին» օրենքի 3-րդ մասի պահանջները, ըստ որի՝ «Նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:»:
	Ընդունվել է

	6. Հավելվածի 7-րդ գլխի վերնագիրն է «Ծրագրի մասնակիցները և կողմերի պատասխանատվությունները», մինչդեռ 7-րդ գլխի վերնագիրը չի համապատասխանում վերջինիս բովանդակությանը, նկատի ունենալով, որ խոսք չի գնում մասնակիցների պատասխանատվության մասին: Նկատի ունենալով վերոգրյալը՝ անհրաժեշտ է վերանայել 7-րդ գլխի վերնագիրը՝ համապատասխանեցնելով բովանդակությանը:
	Ընդունվել է

	7. Հավելվածի 23-րդ կետի 3-րդ ենթակետի համաձայն՝ «Որպես ծրագրի իրականացման արդյունք ակնկալվում է հետևյալը՝ (…) Տեսանելի հեռանկարում ունենալ մեկ դրոշմապիտակի ձև ամբողջ ԵԱՏՄ-ի համար, ինչը զգալիորեն կպարզեցնի ապրանքների արտադրման գործընթացը:»:
Նկատի ունենալով ՀՀ Սահմանադրությամբ նախատեսված որոշակիության սկզբունքը՝ անհրաժեշտ է «տեսանելի հեռանկար» եզրույթը վերանայել, նախատեսելով հստակ ժամկետ՝ ԵԱՏՄ-ի համար մեկ դրոշմապիտակի ձև ունենալու համար:
	[bookmark: _GoBack]Ընդունվել է



